ՆԱԽԱԳԻԾ

ՀԱՅԱUՏԱՆԻ ՀԱՆՐԱՊԵՏՈՒԹՅԱՆ
OՐԵՆՔԸ

«ՍՈՑԻԱԼԱԿԱՆ ԱՋԱԿՑՈՒԹՅԱՆ ՄԱՍԻՆ» ՀԱՅԱUՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՈՒՄ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱUԻՆ
Հոդված 1. «Սոցիալական աջակցության մասին» Հայաuտանի Հանրապետության 2014 թվականի դեկտեմբերի 17-ի ՀՕ-231-Ն օրենքի (այսուհետ՝ Օրենք) 2-րդ հոդվածի 1-ին մասի 10-րդ կետի «և գործադիր իշխանության տարածքային կառավարման մարմնի ստորաբաժանումներ, ինչպես նաև տեղական ինքնակառավարման մարմնի աշխատակազմի առանձնացված ստորաբաժանում» բառերը փոխարինել «ստորաբաժանումներ» բառով:
Հոդված 2. Օրենքի 6-րդ հոդվածի 1-ին մասից հանել «և տեղական ինքնակառավարման մարմինը», «և տեղական ինքնակառավարման մարմինների իրավական ակտերով» և «կամ համայնքային ծառայության» բառերը, իսկ «են» բառերը փոխարինել «է» բառերով:
Հոդված 3. Օրենքի ամբողջ տեքստից հանել «լիազորած պետական մարմնի աշխատակազմում չընդգրկված և կառավարման ոլորտից դուրս գործող» բառերը:
Հոդված 4. Ուժը կորցրած ճանաչել Օրենքի 22-րդ հոդվածի 1-ին մասի 3-րդ և 13-րդ, 23-րդ հոդվածի 1-ին մասի 1-ին, 24-րդ հոդվածի 1-ին մասի 1-ին կետերը և 43-րդ հոդվածի 2-րդ մասը:
Հոդված 5. Օրենքի 40-րդ հոդվածի 1-ին մասից հանել «կամ համայնքային» բառերը:
Հոդված 6. Սույն օրենքն ուժի մեջ է մտնում 2020 թվականի հունվարի 1-ից:

ՆԱԽԱԳԻԾ

ՀԱՅԱUՏԱՆԻ ՀԱՆՐԱՊԵՏՈՒԹՅԱՆ
OՐԵՆՔԸ

«ՏԵՂԱԿԱՆ ԻՆՔՆԱԿԱՌԱՎԱՐՄԱՆ ՄԱՍԻՆ» ՀԱՅԱUՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՈՒՄ ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱUԻՆ

Հոդված 1. Ուժը կորցրած ճանաչել «Տեղական ինքնակառավարման մասին» Հայաuտանի Հանրապետության 2002 թվականի մայիսի 7-ի ՀՕ-337-Ն օրենքի 48-րդ հոդվածի 4-րդ մասը:
Հոդված 2. Սույն օրենքն ուժի մեջ է մտնում 2020 թվականի հունվարի 1-ից:

«ԵՐԵՎԱՆ ՔԱՂԱՔՈՒՄ ՏԵՂԱԿԱՆ ԻՆՔՆԱԿԱՌԱՎԱՐՄԱՆ ՄԱՍԻՆ» ՀԱՅԱUՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՈՒՄ ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱUԻՆ

Հոդված 1. Ուժը կորցրած ճանաչել «Երևան քաղաքում տեղական ինքնակառավարման մասին» Հայաuտանի Հանրապետության 2008 թվականի դեկտեմբերի 26-ի ՀՕ-5-Ն օրենքի 63-րդ հոդվածի 2-րդ մասը և 99-րդ հոդվածի 1-ին մասի 1-ին և 3-րդ կետերը:
Հոդված 2. Սույն օրենքն ուժի մեջ է մտնում 2020 թվականի հունվարի 1-ից:

ՀԱՅԱUՏԱՆԻ ՀԱՆՐԱՊԵՏՈՒԹՅԱՆ ԸՆՏԱՆԵԿԱՆ ՕՐԵՆՍԳՐՔՈՒՄ ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱUԻՆ

Հոդված 1. Հայաստանի Հանրապետության ընտանեկան օրենսգրքի (2004 թվականի նոյեմբերի 9-ի ՀՕ-123-Ն օրենքի) ամբողջ տեքստից հանել «աշխատակազմում չընդգրկված և կառավարման ոլորտից դուրս գործող» բառերը: 
Հոդված 2. Սույն օրենքն ուժի մեջ է մտնում 2020 թվականի հունվարի 1-ից:



ՀԻՄՆԱՎՈՐՈՒՄ
«ՍՈՑԻԱԼԱԿԱՆ ԱՋԱԿՑՈՒԹՅԱՆ ՄԱՍԻՆ» ՀԱՅԱUՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՈՒՄ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱUԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔԻ ՆԱԽԱԳԾԻ

1. Միջոցառման իրակացման անհրաժեշտությունը և նպատակը
ՀՀ կառավարությունը սոցիալական պաշտպանության բնագավառում որդեգրել է համալիր սոցիալական ծառայությունների համակարգի ներդրման քաղաքականությունը, որը պետք է հիմնված լինի սոցիալական կարիքի գնահատման միասնական համակարգի վրա: Մասնավորապես Ազգային ժողովի կողմից 2019 թվականի փետրվարի 14-ին հավանության արժանացած ՀՀ կառավարության ծրագրի 4.2 բաժնով (աղքատության հաղթահարումը, սոցիալական պաշտպանությունը և ժողովրդագրությունը) սահմանված է, որ ինտեգրված սոցիալական ծառայությունների համակարգի ներդրումը կբարձրացնի սոցիալական պաշտպանության համակարգի կառավարման արդյունավետությունը, ինչպես նաև սոցիալական ծառայությունների որակը, որը կապահովվի ընտանիքի (անձի) սոցիալական կարիքներին համապատասխան՝ բազմաբնույթ ու ամբողջական սոցիալական ծառայությունների փաթեթի տրամադրմամբ և անձնակազմի մասնագիտական կարողությունների հզորացմամբ։ Միաժամանակ, ՀՀ կառավարության ծրագրի նույն բաժնով ամրագրված է, որ Կառավարությունը նպատակադրվել է մինչև 2023 թվականը վերացնել ծայրահեղ աղքատությունը, էապես նվազեցնել աղքատությունը: Այս նպատակի իրագործման համար առանցքային նշանակություն են ունենալու բնակչության աղքատ խավի շրջանում կրթության և աշխատանքի քաջալերումը, գործարարությունը խթանող ծրագրերի իրականացումը: Այս գործընթացը պահանջում է ընտանիքների և քաղաքացիների սոցիալական կարիքների գնահատման էապես նոր և համակարգի ներդրում՝ անցում կատարելով դրա թվայնացմանը, ինչպես նաև դրան համահունչ ծառայությունների փաթեթների ձևավորմանն ու ընդլայնմանը։ Ընդ որում, հավատարիմ մնալով ապակենտրոնացման հետևողական քաղաքականությանը՝ սոցիալական կարիքների գնահատման նոր և միասնական համակարգի ներդրմանը զուգընթաց ընդլայնվող ծառայությունների մատուցումը նախատեսվում է իրականացնել համայնքների մակարդակում՝ խթանելով համալիր ծառայությունների համայնքահենք բնույթն ու զարգացնելով համայնքների կարողություններն այս ուղղությամբ՝ ակտիվացնելով համայնքային սոցիալական ծառայողների ինստիտուտն ու տեղական սոցիալական ծրագրերի իրականացումը, ինչպես նաև ոլորտում հասարակական կազմակերպությունների հետ համագործակցությամբ տարբեր սոցիալական խմբերի համար իրականացվող ծառայությունների պատվիրակումը համայնքներին։ 
Ներկայումս սոցիալական կարիքի գնահատման ոլորտում առկա է հետևյալ իրավիճակը։
ՀՀ կառավարության 2015 թվականի հունիսի 4-ի N 582-Ն որոշման 4-րդ կետի 2-րդ ենթակետի համաձայն լիազորած պետական կառավարման մարմնի աշխատակազմում չընդգրկված և կառավարման ոլորտից դուրս գործող տարածքային մարմինները  Հայաստանի Հանրապետության մարզպետարանների աշխատակազմերի առանձնացված ստորաբաժանում` սոցիալական աջակցության տարածքային գործակալություններն են (38), որոնց աշխատողները քաղաքացիական ծառայողներ են, ինչպես նաև Երևանի քաղաքապետարանի, Արարատի, Վանաձորի, Գյումրու և Ջերմուկի քաղաքային համայնքների ղեկավարների աշխատակազմերի առանձնացված ստորաբաժանում` սոցիալական աջակցության տարածքային բաժինները (17), որոնց աշխատողները՝ համայնքային ծառայողներ են:
Գործակալությունների և բաժինների օրինակելի կանոնադրությունները սահմանվել են ՀՀ աշխատանքի և սոցիալական հարցերի նախարարի հրամանով, որոնց հիման վրա մարզպետները հաստատել են գործակալությունների կանոնադրությունները և քաղաքացիական ծառայող սոցիալական աշխատողների պաշտոնների անձնագրերը, իսկ համայնքների ավագանիները՝ բաժինների կանոնադրությունները և համայնքային ծառայող սոցիալական աշխատողների պաշտոնների անձնագրերը: Այս կառույցներն են ըստ էության իրականացնում սոցիալապես խոցելի և անապահով ընտանիքների և քաղաքացիների կարիքների գնահատումը։
Գործակալությունների ֆինանսավորումը՝ աշխատավարձ, պահպանման այլ ծախսեր և այլն, իրականացվում է ՀՀ մարզպետարանների միջոցով, իսկ Բաժիններինը՝ որպես համայնքի ղեկավարին պատվիրակած լիազորություն իրականացվում է ՀՀ ԱՍՀՆ-ի միջոցով, համայնքի ղեկավարների հետ ՀՀ ԱՍՀՆ աշխատակազմի ղեկավարի միջև կնքված պայմանագրի հիման վրա: Սակայն, անկախ տարածքային մարմինների և դրանց աշխատողների կարգավիճակից՝ լիազորությունների շրջանակը, իրավունքներն ու պարտականություններն ու պատասխանատվությանը նույնական են:
Ի թիվս այլոց, սոցիալական կարիքի գնահատում են իրականացնում նաև ՀՀ Աշխատանքի և սոցիալական հարցերի նախարարության Զբաղվածության պետական գործակալությունը՝ 51  տարածքային կենտրոններով, որի՝ ՀՀ կառավարության 29 մայիսի 2014 թվականի N 578-Ն որոշմամբ հաստատված գործառույթներով սահմանված է աշխատանք փնտրող անձի կարիքների գնահատում և անհատական ծրագրի կազմում։ Կարիքների գնահատման գործառույթ է իրականացնում նաև ՀՀ Աշխատանքի և սոցիալական հարցերի նախարարության ենթակայությամբ գործող Բժշկասոցիալական փորձաքննության գործակալությունը։
ՀՀ կառավարության ծրագրին համահունչ՝ ՀՀ Աշխատանքի և սոցիալական հարցերի նախարարությունը ձեռնարկել է կառուցվածքային փոփոխություններ՝ նպատակ ունենալով ստեղծել սոցիալական կարիքների գնահատման միասնական համակարգ՝ էապես նոր բովանդակությամբ, որը կմիավորի մեկ միասնական մեթոդաբանությամբ և մեկ կառույցի կողմից շահառուի կարիքների համալիր գնահատումն ու դրա հիման վրա համայնքների և շահեկից այլ գերատեսչությունների՝ ինչպես առողջապահական համակարգը, կրթական համակարգը ևն, հետ սերտ համագործակցությամբ՝ տարաբնույթ աջակցության տրամադրումը՝ ներառելով զբաղվածության, բժշկասոցիալական փորձաքննության և այլ համալիր ծառայությունները։ 

1.1. կարգավորման հարաբերությունների ներկա վիճակը և առկա խնդիրները

ՀՀ աշխատանքի և սոցիալական հարցերի նախարարության կողմից սոցիալական կարիքի գնահատման միասնական նոր համակարգի, և դրանից բխող նոր բովանդակությամբ և որակով սոցիալական աջակցության տրամադրման աշխատանքների իրականացմանը ներկայումս խոչընդոտում է կարիքի գնահատման համակարգի ֆրագմենտարությունը և բաշխվածությունը տարբեր կառույցների միջև, որոնցից սոցիալական աջակցության շրջանակներում կարիքի գնահատման գործառույթը ներկայումս իրականացվում է սոցիալական աջակցության տարածքային մարմինների կողմից, որոնք չեն գտնվում ՀՀ աշխատանքի և սոցիալական հարցերի նախարարության ենթակայության ներքո։ Չնայած 2010 թվականից գործադրված ջանքերին, համալիր սոցիալական ծառայությունների կենտրոնները դեռևս լիարժեք չեն կայացել։ Այստեղ տեղակայված կառույցների միջև հորիզոնական գործընկերային հարաբերությունները գրեթե չեն գործում։ Սոցիալական կարիքի գնահատման գործառույթ ունեցող 4 կառույցները իրականացնում են միմյանցից անջատ և գրեթե չփոխկապված գործընթացներ, ինչն անհարկի մեծացնում է վարչարարության ծախսերը, որոնք ՀՀ համար գնահատված են 2.2% այն պարագայում, երբ զարգացած երկրներում վարչարարության ծախսը տատանվում է 0,5%-1%-ի սահմաններում։ Վարչարարության մեծ ծախսը, բացի կարիքի գնահատման ֆրագմենտար բնույթից, հետևանք է նաև իրականացվող աշխատանքների թվայնացման խիստ ցածր աստիճանի։ Կատարվող աշխատանքների մեծ մասը իրականացվում են ձեռքով, տարածքային մարմինների տեխնիկական հագեցվածությունն անբավարար է։ Ոլորտում աշխատողների քարտեզագրման արդյունքները ցույց են տալիս, որ սոցիալական աշխատողի գործառույթ իրականացնող և կարիք գնահատող աշխատակիցների ավելի քան 85%-ը չունի սոցիալական աշխատողի որակավորում և ոլորտում աշխատում է ավելի քան 20 տարի։ Աշխատակիցների հանրային ընկալումը շարունակում է մնալ իբրև նպաստ բաժանողների այն պայմաններում, երբ սոցիալական կարիքի գնահատման գործառույթը պահանջում է իրապես մասնագիտական աշխատանք։ ՀՀ-ում 23.5% դրամային աղքատության մակարդակի պայմաններում սոցիալական կարիքի գնահատման հիման վրա ներկայումս գործող սոցիալական աջակցության համակարգում հաշվառված են շուրջ 400 հազար մարդ, ինչը ցույց է տալիս համակարգի ամբողջականության, դրա մասին անապահով բնակչության շրջանում իրազեկվածության, ինչպես նաև վստահության ցածր աստիճանի մասով խնդրահարույց լինելը։ Միաժամանակ, գործող կառուցվածքը ստեղծել է մի իրավիճակ, երբ համայնքների՝ սոցիալական պաշտպանության ոլորտում սեփական լիազորությունների իրացման գործիքները՝ ի դեմս տեղական սոցիալական ծրագրերի, գրեթե չեն գործում, իսկ սոցիալական խնդիրների կարգավորման նպատակով հատկացվող միջոցները հիմնականում հատկացվում են միանգամյա դրամային կամ բնաիրային աջակցությունների համար՝ խթանելով աղքատության մշակույթի ձևավորումը, ձևավորելով ոչ նպատակային ծախսված միջոցներ և չբացահայտելով համայնքների՝ սոցիալական պաշտպանության ոլորտում սեփական լիազորությունների իրացման ամբողջ պոտենցիալը։   
[bookmark: _GoBack]Ներկայումս ՀՀ աշխատանքի և սոցիալական հարցերի նախարարությունը, ՀՀ կառավարության ծրագրին համահունչ, ձեռնարկել է նպաստների համակարգի սկզբունքային վերափոխման գործընթաց՝ միտված խրախուսելու աշխատանքը և նպաստելու ընտանիքների կայուն եկամտի աղբյուրների ձևավորմանը, որի հաջող ներդրման համար առանցքային է սոցիալական կարիքի գնահատման որակական փոփոխությունը, սոցիալական աշխատողի ինստիտուտի զարգացումը և համայնքահենք ծառայությունների ցանցի զարգացումը՝ համայնքների կարողությունների զարգացմանը զուգընթաց։     


1.2. առկա խնդիրների առաջարկվող լուծումները
Վերոնշյալ խնդիրների լուծման համար անհրաժեշտ է իրականացնել կառուցվածքային բարեփոխումներ․ մասնավորապես սոցիալական կարիքի գնահատման միասնական ինստիտուցիոնալ մեխանիզմի ստեղծմանը նախընթաց մարզպետարաններից և համայնքներից ՀՀ աշխատանքի և սոցիալական հարցերի նախարարությանը փոխանցելով կարիքի գնահատման գործառույթը, որի կապակցությամբ, նախևառաջ, առաջարկվում է փոփոփություններ կատարել «Սոցիալական աջակցության մասին», «Տեղական ինքնակառավարման մասին» և «Երևան քաղաքում տեղական ինքնակառավարման մասին» ՀՀ օրենքներում և ՀՀ Ընտանեկան օրենսգրքում: Կառուցվածքային փոփոխությանը զուգընթաց ՀՀ Աշխատանքի և սոցիալական հարցերի նախարարությունը իրականացրել է նախապատրաստական աշխատանքներ սոցիալական աշխատողի ինստիտուտի զարգացման և սոցիալական կարիքների գնահատման նոր համակարգի ներդրման բովանդակային, կազմակերպական և տեխնոլոգիական հագեցվածության ապահովման համար։ Մասնավորապես, մշակվել է կարիքների գնահատման համար անհրաժեշտ դեպքի վարման տեղեկատվական համակարգը։ Կազմակերպվել է մրցույթ հեռահաղորդակցության ոլորտի ընկերությունների մասնակցությամբ՝ դեպքի վարման տեղեկատվական համակարգի գործարկման համար անհրաժեշտ կապի ծառայության և տեխնիկական շարժական միջոցների ձեռքբերման համար, ինչը թույլ կտա դեպքը վարող սոցիալական աշխատողների կողմից տեխնիկական շարժական միջոցի և դեպքի վարման տեղեկատվական համակարգի գործածմամբ իրականացնել կարիքների գնահատումը՝ մեծապես թվայնացնելով ամբողջ գործընթացը, բարձրացնելով դրա թափանցիկությունն ու արդյունավետությունը։ 2020 թվականի բյուջետային հայտով նախատեսվել են միջոցների սոցիալական աշխատողների կողմից տնային այցելությունների իրականացման համար, ինչը զգալի խոչընդոտ էր կարիքի որակյալ գնահատման համար։ Զուգահեռաբար հանրային լայն քննարկումներով 2019 թվականի ընթացքում մշակվել է Սոցիալական աշխատանքի մասին ՀՀ օրենքի նախագիծը, որը կանոնակարգելու է սոցիալական աշխատողների կողմից մասնագիտական գործունեության ծավալման չափորոշիչները։ Միաժամանակ, ս.թ. փետրվարի 26-ին ՀՀ վարչապետի որոշմամբ ստեղծված աշխատանքային խմբի շրջանակներում ամփոփվում է նպաստների համակարգի վերափոխման փաթեթային լուծումը, որն, ըստ էության, կարիքների գնահատման նոր համակարգի մեթոդաբանությունն է։ Այսպիսով, իրականացված քայլերը ամբողջության մեջ պետք է նպաստեն սոցիալական կարիքի գնահատման միասնական համակարգի ամբողջական ներդրմանը՝ որպես հետևանք ունենալով նաև ավելի հասցեական և համայնքահենք ծառայությունների տրամադրումն ըստ գնահատված կարիքի։ 
2. Կարգավորման առարկան
Նախագծով առաջարկվող նման կառուցվածքային փոփոխությունը թույլ կտա ապահովել ընտանիքների և քաղաքացիների սոցիալական կարիքի համալիր և միասնական գնահատման համակարգի ներդրումը։ Այդ փոփոխությունը մեծապես կնպաստի համալիր սոցիալական ծառայությունների կենտրոնների աշխատանքների բարելավմանը, և դրանց կառուցվածքային մոդելի վերջնականացմանը, լիարժեք կայացմանը։ 
3. Միջոցառման իրակացումից ակնկալվող արդյունքը
Բնակչության սոցիալական կարիքների առավել հասցեական և ամբողջական գնահատում, որի արդյունքում առավել մատչելի, նպատակային և որակյալ սոցիալական համայնքահենք ծառայությունների ամբողջական փաթեթով տրամադրման ապահովում՝ համայնքների և շահեկից կազմակերպությունների հետ համագործակցությամբ և դրա արդյունքում կյանքի դժվարին իրավիճակը հաղթահարող շահառու ընտանիքների տարեցտարի աճ: 






ՏԵՂԵԿԱՆՔ
«ՍՈՑԻԱԼԱԿԱՆ ԱՋԱԿՑՈՒԹՅԱՆ ՄԱՍԻՆ» ՀԱՅԱUՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՈՒՄ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱUԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔԻ ՆԱԽԱԳԾԻ ԸՆԴՈՒՆՄԱՆ ԴԵՊՔՈՒՄ ՊԵՏԱԿԱՆ ԲՅՈՒՋԵՈՒՄ ԾԱԽՍԵՐԻ ԱՎԵԼԱՑՄԱՆ ԿԱՄ ՆՎԱԶՄԱՆ ԲԱՑԱԿԱՅՈՒԹՅԱՆ ՄԱՍԻՆ

«Սոցիալական աջակցության մասին» Հայաuտանի Հանրապետության օրենքում փոփոխություններ կատարելու մաuին» ՀՀ օրենքի նախագծի ընդունման դեպքում պետական բյուջեի ծախսերում և եկամուտներում ավելացում կամ նվազեցում չի ակնկալվում:

«Սոցիալական աջակցության մասին» Հայաuտանի Հանրապետության օրենքում փոփոխություններ կատարելու մաuին» ՀՀ օրենքի նախագծի ընդունման առնչությամբ անհրաժեշտություն կառաջանա փոփոխություններ կատարել «Տեղական ինքնակառավարման մասին» և «Երևան քաղաքում տեղական ինքնակառավարման մասին» ՀՀ օրենքներում և ՀՀ Ընտանեկան օրենսգրքում: 

ԱՄՓՈՓԱԹԵՐԹ
«ՍՈՑԻԱԼԱԿԱՆ ԱՋԱԿՑՈՒԹՅԱՆ ՄԱՍԻՆ» ՀԱՅԱUՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՈՒՄ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱUԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔԻ ՆԱԽԱԳԾԻ ՎԵՐԱԲԵՐՅԱԼ
	Առաջարկության հեղինակը
	Առարկության, առաջարկության
բովանդակությունը
	Եզրակացություն
	Կատարված փոփոխությունները

	ՀՀ արդարադատության նախարարություն 11.07.2019թ. N          01/27.1/15389-2019
	Նախագծերի հիմնավորման համաձայն  նախագծերով  նախատեսված  փոփոխությունները միտված են իրականացնելու կառուցվածքային բարեփոխումներ, մասնավորապես՝  Սոցիալական աջակցության տարածքային մարմինները մարզպետարանների և համայնքների ենթակայությունից տեղափոխել ՀՀ աշխատանքի և սոցիալական հարցերի նախարարության ենթակայության ներքո, որի կապակցությամբ առաջարկվում է փոփոփություններ կատարել «Սոցիալական աջակցության մասին», «Տեղական ինքնակառավարման մասին» և «Երևան քաղաքում տեղական ինքնակառավարման մասին» ՀՀ օրենքներում և ՀՀ Ընտանեկան օրենսգրքում: Նախագծերի հեղինակների կարծիքով  նախագծերով առաջարկվող նման կառուցվածքային փոփոխությունը թույլ կտա վերացնել կրկնվող գործառույթները: Բացի այդ, ՀՀ աշխատանքի և սոցիալական հարցերի նախարարությունը իրավասու կլինի իրականացնել սոցիալական ծառայությունների տարածքային մարմինների աշխատակիցների ընտրությունը և նշանակումը, կունենա աշխատանքային իրավական լծակներ ներգործելու նրանց վրա, ինչպես նաև ուղղակի պատասխանատու կլինի նպաստների նշանակման ամբողջ գործընթացի համար: Ընդունելի համարելով նախարարության բերված փաստարկները այնուհանդերձ գտնում ենք, որ վերոհիշյալ խնդիրների կարգավորումը պետք է դիտարկել Ազգային ժողովի կողմից 2019 թվականի փետրվարի 14-ին հավանության արժանացած ՀՀ կառավարության ծրագրի դրույթների լույսի ներքո, մասնավորապես՝ հիշյալ ծրագրի 6.1 բաժնի համաձայն «կշարունակվեն վարչատարածքային բարեփոխումները, որոնց հաջողությունը երաշխավորելու համար.  «կիրականացվեն լիազորությունների ապակենտրոնացմանն ուղղված միջոցառումներ, մասնավորապես՝ առողջության առաջնային պահպանման, միջհամայնքային և միջբնակավայրային ճանապարհների պահպանության ու շահագործման, հանրակրթական դպրոցների շենքերի պահպանության ու շահագործման, սոցիալական համալիր ծառայությունների կազմակերպման ու իրականացման ոլորտներում»։ Այդ առումով հիմնավորումն անհրաժեշտ է լրամշակել, քանի որ նախագծերի ընդունման անհրաժեշտությունը առաջին հերթին պետք է բխի ՀՀ կառավարության ծրագրի հիմնադրույթներից: Հիմնավորման մեջ ներկայացված չեն վիճակագրական տվյալներ, համապատասխան վերլուծություններ, դիտարկման արդյունքներ, ինչը հնարավարություն կտար առավել լիարժեք ձևով  գնահատելու ներկայացված առաջարկությունների արդյունավետությունը ինչպես պրակտիկ կիրառման, այնպես էլ միջազգային պարտավորությունների կատարման տեսանկյունից: Այդ առումով նախագծի հիմնավորումն անհրաժեշտ է լրամշակել և համապատասխանեցնել «Նորմատիվ իրավական ակտերի մասին» Հայաստանի Հանրապետության օրենքի 6-րդ հոդվածի և ՀՀ կառավարության 2018 թվականի հունիսի 8-ի 667-Լ որոշման պահանջներին:  Ելնելով վերոշարադրյալից գտնում ենք, որ հիշյալ նախագծերը լրացուցիչ քննարկման և հիմնավորման կարիք ունեն:
	Ընդունվել է:
	Հիմնավորումը լրամշակվել է:

	ՀՀ վարչապետի աշխատակազմի սոցիալական հարցերի վարչություն
15.10.2019թ.
N   02/11.8/46663-2019
	Վարչապետի հանձնարարությամբ՝ խնդրում եմ ևս մեկ անգամ քննարկել սոցիալական հարցերի վարչության եզրակացության 1-ին կետի 1-ին, 2-րդ և 4-րդ  ենթակետերը և նախագծի լրամշակված տարբերակը ներկայացնել վարչապետի աշխատակազմ:
	Ընդունվել է ի գիտություն:
1) Սոցիալական աջակցության տարածքային մարմինները տարածքային կառավարման և տեղական ինքնակառավարման մարմինների ենթակայությունից ՀՀ աշխատանքի և սոցիալական հարցերի նախարարության ենթակայությանը հանձնելու մասով ՀՀ աշխատանքի և սոցիալական հարցերի նախարարության դիրքորոշումը չի փոխվել: Ընդամենը, ՀՀ արդարադատության նախարարության պետական փորձագիտական եզրակացության հիման վրա, Նախագծի հիմնավորումը լրամշակվել է՝ հստակեցվել են ՀՀ կառավարության ծրագրի համապատասխան կետերի հղումները: Ըստ այդմ ՀՀ տարածքային կառավարման և ենթակառուցվածքների նախարարության առաջարկները չեն ընդունվել (դիրքորոշում չի փոխվել), իսկ ՀՀ արդարադատության նախարարության պահանջն (հիմնավորումն անհրաժեշտ է լրամշակել) ընդունվել է: 
2) Անցումային մեխանիզմների և դրույթների վերաբերյալ համապատասխան ճանապարհային քարտեզը մշակված է, որը ՀՀ վարչապետի աշխատակազմ կներկայացվի Օրենքի ընդունումից հետո: Այս մասով Նախագծում անցումային լրացուցիչ  մեխանիզմներ արտացոլելու անհրաժեշտություն չկա: 
1. Նախագիծը լրամշակվել է՝ փոփոխություններն ուժի մեջ կմտնեն 2020 թվականի հունվարի 1-ից:
	

	ՀՀ վարչապետի աշխատակազմի սոցիալական հարցերի վարչություն
28.08.2019թ.
N  02/11.8/37028-2019
	          1. «Սոցիալական աջակցության մասին» ՀՀ օրենքում փոփոխություններ կատարելու մասին» ՀՀ օրենքի նախագծի վերաբերյալ.
1) Նախագծով առաջարկվում է սոցիալական աջակցության տարածքային մարմինները տարածքային կառավարման և տեղական ինքնակառավարման մարմինների ենթակայությունից տեղափոխել ՀՀ աշխատանքի և սոցիալական հարցերի նախարարության ենթակայությանը, ինչը հակասում է կառավարության 2019 թվականի փետրվարի 8-ի N 65-Ա որոշմամբ հաստատված ծրագրի հավելվածի 6.1 կետի վերջին պարբերությանը, ըստ որի պետք է  իրականացվեն լիազորությունների ապակենտրոնացմանն ուղղված միջոցառումներ, մասնավորապես՝ սոցիալական համալիր ծառայությունների կազմակերպման և իրականացման ոլորտում: 
Վերոնշյալ կետի վերաբերյալ արդարադատության և տարածքային կառավարման և ենթակառուցվածքների նախարարությունների նույնաբովանդակ դիտարկումներին ի պատասխան աշխատանքի և սոցիալական հարցերի նախարարությունն ամփոփաթերթում մի դեպքում նշել է, որ ընդունվել է և հիմնավորումը լրամշակվել է, մյուս դեպքում նշել է, որ դիտողությունը չի ընդունվել: Հետևաբար բարձրացված խնդրի վերաբերյալ հասկանալի չէ աշխատանքի և սոցիալական հարցերի նախարարության դիրքորոշումը:
2) Հասկանալի չէ, թե ինչ վերլուծությունների հիման վրա է առաջարկվում կատարել փոփոխությունները, և սահմանված չեն առաջարկվող փոփոխությունների իրականացումն ապահովող անցումային մեխանիզմներ կամ դրույթներ: 
3) Նախագծի վերաբերյալ անհրաժեշտ է ստանալ բոլոր շահագրգիռ մարմինների, մասնավորապես՝ Երևանի քաղաքապետարանի, կարծիքները:
4) Նախագծերում հստակ սահմանված չեն փոփոխությունների ուժի մեջ մտնելու ժամկետները:
5) Նախագծում առկա են տեխնիկական բնույթի բացթողումներ:
	Ընդունվել է ի գիտություն:
1) ՀՀ արդարադատության նախարարության եզրակացության հիման վրա Նախագծի հիմնավորումը լրամշակվել է՝ հիմք ընդունելով  ՀՀ կառավարության ծրագրի հիմնադրույթների պահանջները,
2) Անցումային մեխանիզմների և դրույթների անհրաժեշտություն չկա: Օրենքի ընդունումից հետո կկազմակերպվի դրա կիրարկումն ապահովող իրավական ակտերի մշակման գործընթացը՝ համաձայն կազմված ժամանակացույցի,
3) Երևանի քաղաքապետարանի կարծիքը ստացվել է,
4) Փոփոխություններն ուժի մեջ մտնելու ժամկետները կլրացվեն այն ՀՀ կառավարության հավանությանն արժանանալուց հետո,
5) Հասկանալի չէ, թե ինչ տեխնիկական բացթողումների մասին է խոսքը:
	

	
	2. «Տեղական ինքնակառավարման մասին» ՀՀ օրենքում փոփոխություն կատարելու մասին» ՀՀ օրենքի նախագծով առաջարկվում է ՀՕ-337 օրենքի 48-րդ հոդվածի 4-րդ մասը ուժը կորցրած ճանաչել, մինչդեռ նմանատիպ դրույթ առկա է նաև «Սոցիալական աջակցության մասին» օրենքի 24-րդ հոդվածի 2-րդ մասում, որով առաջանում է անհամապատասխանություն օրենքների միջև:
	Չի ընդունվել, քանի որ եզրակացություն կազմողը շփոթել է 48-րդ հոդվածի 4-րդ մասը՝ 48-րդ հոդվածի 1-ին մասի 4-րդ կետի հետ: 
	

	
	3. «Երևան քաղաքում տեղական ինքնակառավարման մասին» ՀՀ օրենքում փոփոխություն կատարելու մասին» ՀՀ օրենքի նախագծի 1-ին հոդվածով առաջարկվում է ուժը կորցրած ճանաչել գործող օրենքի 99-րդ հոդվածի 1-ին մասը, որը սահմանում է վարչական շրջանի ղեկավարի լիազորությունները աշխատանքի և սոցիալական պաշտպանության բնագավառում՝ ներառյալ մարդասիրական օգնության բաշխումը: Նախատեսվող փոփոխությունը կարող է խնդրահարույց լինել և լրացուցիչ հիմնավորման կարիք ունի:
	Չի ընդունվել, քանի որ նախատեսվում է  աշխատանքի և սոցիալական պաշտպանության բնագավառում մարդասիրական օգնության բաշխումն իրականացնել սոցիալական աջակցության տարածքային գործակալությունների (բաժինների միջոցով):
Միաժամանակ, նշված հոդվածի խնդրահարույց լինելու վերաբերյալ դիտողություններ և առաջարկություններ չեն ստացվել նաև  ՀՀ տարածքային կառավարման և ենթակառուցվածքների նախարարության և Երևանի քաղաքապետարանի կողմից:
	

	
	4. «ՀՀ ընտանեկան օրենսգրքում փոփոխություն կատարելու մասին» ՀՀ օրենքի նախագիծը նույնպես լրացուցիչ հիմնավորման կարիք ունի: Առաջարկվող փոփոխությամբ նախատեսվում է ծնողական իրավունքներից զրկելու մասին գործերը քննելիս հաշվի առնել ոչ թե տարածքային կառավարման և տեղական ինքնակառավարման մարմինների կողմից խնամակալության և հոգաբարձության մարմիններին տրամադրված՝ երեխայի և ծնողի սոցիալական կարիքների գնահատման մասին եզրակացությունը, այլ սոցիալական աջակցության բնագավառում ՀՀ կառավարության լիազորած պետական կառավարման մարմնի տարածքային մարմնի կողմից տրված եզրակացությունը, ինչը կարող է խնդրահարույց լինել, քանի որ տարածքային կառավարման և տեղական ինքնակառավարման մարմինները, ըստ էության, ավելի արդյունավետ կարող են իրականացնել տվյալ գործառույթը՝ մոտ լինելով համայնքին: Նույն խնդրահարույց մոտեցումը առաջարկվում է կիրառել նաև ընտանեկան օրենսգրքի 67-րդ հոդվածում (Խնամակալության և հոգաբարձության մարմնի մասնակցությունը երեխաների խնամքի և դաստիարակության հետ կապված վեճերը դատարանի կողմից քննելիս) և 118-րդ հոդվածում (Երեխային որդեգրելու համար ծնողների հրաժարումը կամ համաձայնությունը) նախատեսվող փոփոխությունների պարագայում:
	Չի ընդունվել: Ըստ էության օրենսգրքում կատարվող փոփոխությունները տեխնիկական են: Այսինքն` օրենսգրքի 60, 67 և 118-րդ հոդվածներով նախատեսված գործողությունները կատարվում են սոցիալական աջակցության տարածքային գործակալությունների/բաժինների կողմից, իսկ Նախագծով ընդամենը փոխվում է վերջիններիս կարգավիճակը (ենթակայությունը) և փոփոխության արդյունքում համայնքին կամ բնակչությանը առավել մոտ կամ հեռու գտնվելու խնդիր ընդհանրապես չկա:

	նախագծերի վերաբերյալ, ներկայացնում ենք հետևյալ առարկությունները և առաջարկությունները։
«Սոցիալական աջակցության մասին» ՀՀ օրենքում փոփոխություններ կատարելու մասին» ՀՀ օրենքի և այլ օրենքներում փոփոխություններ կատարելու մասին օրենքների նախագծերը (այսուհետ՝ Նախագիծ) միտված են սոցիալական քաղաքականություն իրականացնող մարմնում սոցիալական ծառայությունների կենտրոնացմանը, ինչը հակասում է համայնքները հզորացնելու կառավարման լավագույն պրակտիկային, որի համաձայն՝ պետական լիազորությունների իրականացումը պետք է դրվի քաղաքացիներին ավելի մոտ գտնվող տեղական մարմինների վրա, ինչի արդյունքում բնակչությանը առավել մատչելի, նպատակային և որակյալ սոցիալական աջակցության տրամադրումը կլինի ավելի հասցեական և արդյունավետ:
Տեղական ինքնակառավարման Եվրոպական խարտիան, Տեղական իշխանությանը մասնակցելու իրավունքի մասին Տեղական ինքնակառավարման Եվրոպական խարտիայի լրացուցիչ արձանագրությունը, ինչպես նաև միջազգային լավագույն փորձի ուսումնասիրությունը մշտապես հանգեցրել է համայնքները հզորացնելու և ծառայությունների տրամադրումն ապակենտրոնացնելու նպատակին:
Ինչպես նշված է նախագծում առկա են բազմաթիվ հետազոտություններ՝ ինտեգրված սոցիալական ծառայությունների համակարգի կայացման նպատակով, որոնք իրականացվել են հեղինակավոր միջազգային կազմակերպությունների կողմից, թե՛ ազգային, թե՛ միջազգային մակարդակով մասնավորապես՝ հետազոտությունների արդյունքում ներկայացված մի շարք առաջարկությունները կհանգեցնեին ինտեգրված սոցիալական ծառայությունների արդյունավետ աշխատանքին` սակայն այդ ուղղությամբ հետևողական վերահսկողական և ներդրման աշխատանքներ չեն իրականացվել: Այսինքն, մենեջմենթի և կառավարման ճիշտ քաղաքականություն ձևավորելու փոխարեն առաջարկվում է օրենսդրական փոփոխություններ իրականացնել: 
Կարևորելով համայնքների հզորացման և ծառայություններն ապակենտրոնացնելու կարևորագույն պայմանը, ինչպես նաև համակցելով հորիզոնական և ուղղահայաց կառավարման ճիշտ մոդելները՝ ինտեգրված սոցիալական ծառայությունների աշխատանքները կարելի է դարձնել ոչ միայն արդյունավետ, այլ նաև միջազգային չափանիշներին համապատասխան՝ առանց օրենսդրական փոփոխություններ իրականացնելու։ 
Նախագծի հիմնավորման մեջ հղում է կատարվում 2019թ.-ի փետրվարի 14-ին հավանության արժանացած ՀՀ կառավարության 2019թ.-ի ծրագրի 4.2 բաժնին, որի համաձայն՝ ինտեգրված սոցիալական ծառայությունների համակարգի ներդրումը կբարձրացնի սոցիալական պաշտպանության համակարգի կառավարման արդյունավետությունը, ինչպես նաև սոցիալական ծառայությունների որակը, ինչը կապահովվի ընտանիքի (անձի) սոցիալական կարիքներին համապատասխան՝ բազմաբնույթ ու ամբողջական սոցիալական ծառայությունների փաթեթի տրամադրմամբ և անձնակազմի մասնագիտական կարողությունների հզորացմամբ։ 
Սակայն ՀՀ կառավարության նույն ծրագրի 6.1 բաժնի համաձայն՝ Կառավարությունը շարունակելու է ջանքեր գործադրել մարզպետարանների գործունեության արդյունավետության բարձրացման, տարածքային զարգացման անհամաչափությունները մեղմելու, ինչպես նաև վարչատարածքային բարեփոխումների շարունակական ընթացքն ապահովելու ուղղությամբ, մասնավորապես՝ կիրականացվեն լիազորությունների ապակենտրոնացմանն ուղղված միջոցառումներ, մասնավորապես՝ առողջության առաջնային պահպանման, միջհամայնքային և միջբնակավայրային ճանապարհների պահպանության ու շահագործման, հանրակրթական դպրոցների շենքերի պահպանության ու շահագործման, սոցիալական համալիր ծառայությունների կազմակերպման ու իրականացման ոլորտներում։
 Համադրելով այս երկու դրույթներն ակնհայտ է, որ ՀՀ կառավարության 2019թ.-ի ծրագիրը չի կարող վկայակոչվել Նախագծի հիմնավորման համար, քանի որ ՀՀ կառավարության 2019թ.-ի ծրագրի համաձայն ՀՀ աշխատանքի և սոցիալական հարցերի նախարարությունը (այսուհետ՝ ՀՀ ԱՍՀՆ) սոցիալական համակարգ ներդնող է, իսկ տեղական ինքնակառավարման մարմինը սոցիալական համալիր ծառայությունների կազմակերպողն ու իրականացնողը, ինչը համահունչ է պետության կողմից որդեգրած լիազորությունների ապակենտրոնացմանն ուղղված քաղաքականությանը և ՀՀ ԱՍՀՆ-ի մանդատին:
Նախագծի հիմնավորման մեջ շեշտադրվում են գործնական խնդիրներ, ինտեգրված սոցիալական ծառայությունների անկատար լինելը և այլ փաստական հանգամանքներ, որոնք հիմք չեն կարող հանդիսանալ օրենսդրական փոփոխությունների համար, քանի որ այդ հարցերը ոչ թե իրավական կարգավորման, այլ պատշաճ կազմակերպական և կառավարման հիմնախնդիրներ են: 
Այն, որ ՀՀ ԱՍՀՆ-ն չի կարողանում սոցիալական աջակցության տարածքային մարմինների գործառույթները վերանայել և օպտիմալացնել, քանի որ վերջիններս չեն գտնվում ՀՀ ԱՍՀՆ ենթակայության ներքո հիմնավոր չէ, քանի որ ՀՀ ԱՍՀՆ, հանդիսանալով սոցիալական ոլորտի համար պատասխանատու, և միակ մարմին, ՀՀ կառավարության որոշումներով և այլ իրավական ակտերով կարող է սահմանել և ներկայումս սահմանում է այնպիսի չափորոշիչներ, որոնք համապարտադիր են սոցիալական աջակցության տարածքային մարմինների համար՝ անկախ նրանց ենթակայությունից: Բացի այդ, ՀՀ ԱՍՀՆ, որպես Հայաստանի Հանրապետության կառավարության լիզորված մարմին մեթոդական ուղղորդում է իրականացրել և իրականացնում այս ոլորտի նկատմամբ և մասնագիտական աջակցությունն իրականացվում է պրակտիկայում ՀՀ ԱՍՀՆ կողմից մշակված համապատասխան օրենքների և իրավական ակտերի համաձայն: 
Հարկ է նշել նաև, որ Նախագծին կից ներկայացվող տեղեկանքներում նշվում է, որ Նախագծի ընդունմամբ պետական բյուջեի ծախսերում և եկամուտներում ավելացում կամ նվազեցում չի ակնկալվում, ինչպես նաև այն, որ «Սոցիալական աջակցության մասին» ՀՀ օրենքում փոփոխություններ կատարելու մասին» ՀՀ օրենքի նախագծի ընդունման դեպքում անհրաժեշտություն կառաջանա փոփոխություններ կատարել «Տեղական ինքնակառավարման մասին» և «Երևան քաղաքում տեղական ինքնակառավարման մասին» ՀՀ օրենքներում և ՀՀ ընտանեկան օրենսգրքում:
Տեղեկանքներում նշված տեղեկատվությունը ներառում է անհամապատասխանություններ, քանի որ 
1. Նախագծով առաջարկվող փոփոխությունն անդրադառնալու է պետական բյուջեի վրա, քանի որ հանգեցնելու է վերակազմակերպչական և կառուցվածքային փոփոխությունների, ինչպես նաև համայնքային ծառայողներ հանդիսացող աշխատակիցները դառնալու են քաղաքացիական ծառայողներ, ինչը հանգեցնելու է աշխատավարձի և այլ երաշխիքների ավելացման.
2. «Սոցիալական աջակցության մասին», «Տեղական ինքնակառավարման մասին» և «Երևան քաղաքում տեղական ինքնակառավարման մասին» ՀՀ օրենքների փոփոխվող նորմերին համահունչ փոփոխությունների անհրաժեշտություն է առաջանալու նաև ՀՀ կառավարության տարբեր որոշումներում և այլ իրավական ակտերում, ինչը ենթադրում է տևական ու մեծածավալ աշխատանք նաև այս ուղղությամբ:  
Ելնելով վերոգրյալից, գտնում ենք, որ շրջանառված Նախագիծի հիմնավորումները թերի են, փաստարկված են մասնակի (ներառյալ՝ ՀՀ կառավարության 2019թ.-ի ծրագրից մեջբերումների) և վերջնականացված չեն հետագա քայլերի տեսանկյունից։
Ելնելով  ներկա իրավիճակից Երևան քաղաքում համայնքային սոցիալական աշխատանքի կայացման նպատակով՝ (համայնքը պետք է պատրաստ լինի սոցիալական կարիքների գնահատման, վերլուծման, ինչպես նաև այդ կարիքների հիման վրա տեղական սոցիալական ծրագրերի իրականացման) անհրաժեշտ է իրականացնել մի շարք փոփոխություններ՝ թե՛ իրավական և թե՛ մասնագիտական առումներով։ 
Կարևորելով Նախագիծը և նրա վերաբերյալ որոշում կայացնելու հանգամանքը, ինչպես նաև Երևան քաղաքում համայնքային սոցիալական աշխատանքի կայացումը, առաջարկում ենք հետագա աշխատանքերի կազմակերպման և իրականացման արդյունավետության համար կազմել ճանապարհային քարտեզ սերտ համագործակցության միջոցով, բոլոր ռիսկերը գույքագրելու և կառավարելու նպատակով։
	Չի ընդունվել, 
Ներկայացված առարկությունների չընդունելը հիմնավորվել են արդեն իսկ ՀՀ տարածքային կառավարման և ենթակառուցվածքների ու արդարադատության նախարարությունների ներկայացծած առաջարկությունների պատասխաններում:
Միաժամանակ. 
1)  ինչ վերաբերում է օրենքների նախագծերի ֆինանսական գնահատականին տրված առարկությանը, ապա հարկ է նշել, որ Երևանի ՍԱՏԲ-ների ֆինանսավորումը ներկայումս իրականացվում է նախարարության միջոցով (համայնքի ղեկավարին լիազորություն պատվիրակելու պայմանագրի հիման վրա), իսկ ամբողջական գնահատման տեսանկյունից՝ համակարգը՝ իր ֆինանսավորումով պարզապես մարզպետարաններից տեղափոխվում է նախարարություն.
2) նախարարությունը որպես սոցիալական աջակցության ոլորտի լիազոր մարմին միշտ իր լիազորություններն իրականացնելիս սերտորեն համագործակցում է թե մարզպետարանների, թե համապատասխան համայնքապետարանների, Երևանի քաղաքապետարանի հետ՝ տարածքային մարմինների աշխատանքների կազմակերպման և որևէ համայնքի հետ սոցիալական աջակցության ոլորտին վերաբերող հարցերով:
	

	ՀՀ ֆինանսների նախարարություն 13.06.2019թ. N         01/11-4/9819-2019
	Առաջարկություններ և դիտողություններ չունի:
Միաժամանակ հայտնում ենք, որ սոցիալական աջակցության տարածքային մարմինները մարզպետարանների և համայնքների ենթակայությունից ՀՀ աշխատանքի և սոցիալական հարցերի նախարարության ենթակայության ներքո տեղափոխելու կապակցությամբ կառաջանա ՀՀ պետական բյուջեում վերաբաշխումներ կատարելու անհրաժեշտություն:  
	Ընդունվել է ի գիտություն: Նախագծի ընդունումը չի հանգեցնի ՀՀ պետական բյուջեից լրացուցիչ ֆինանսական միջոցների հատկացման:
	

	ՀՀ տարածքային կառավարման և ենթակառուցվածքների նախարարություն 12.06.2019թ. N         01/15.2/5772-19
	Ի լրումն «Սոցիալական աջակցության մասին» Հայաuտանի Հանրապետության օրենքում փոփոխություններ կատարելու մաuին», «Տեղական ինքնակառավարման մասին» Հայաuտանի Հանրապետության օրենքում փոփոխություն կատարելու մաuին», «Երևան քաղաքում տեղական ինքնակառավարման մասին» Հայաuտանի Հանրապետության օրենքում փոփոխություն կատարելու մաuին» և «Հայաuտանի Հանրապետության ընտանեկան օրենսգրքում փոփոխություն կատարելու մաuին» ՀՀ օրենքների նախագծերի վերաբերյալ 17.09.2018թ-ի N 01/21/7311-18 գրությամբ ներկայացված դիրքորոշման տեղեկացնում ենք, որ ներկայացված օրենքների նախագծերը չեն բխում Ազգային ժողովի կողմից 2019 թվականի փետրվարի 14-ին հավանության արժանացած ՀՀ կառավարության ծրագրից (ԱԺՈ-002-Ն), որի 6.1 բաժնի համաձայն կշարունակվեն վարչատարածքային բարեփոխումները, որոնց հաջողությունը երաշխավորելու համար.  «կիրականացվեն լիազորությունների ապակենտրոնացմանն ուղղված միջոցառումներ, մասնավորապես՝ առողջության առաջնային պահպանման, միջհամայնքային և միջբնակավայրային ճանապարհների պահպանության ու շահագործման, հանրակրթական դպրոցների շենքերի պահպանության ու շահագործման, սոցիալական համալիր ծառայությունների կազմակերպման ու իրականացման ոլորտներում»։
Հարկ է նշել, որ Երևանի, Գյումրու, Վանաձորի, Արարատի և Ջերմուկի սոցիալական աջակցության տարածքային մարմինների գործունեությունը կազմակերպվում են այդ համայնքների կողմից՝ որպես պետության պատվիրակած լիազորություն։
Ելնելով վերը նշվածից, ինչպես նաև հաշվի առնելով համապատասխան համայնքների կողմից սոցիալական աջակցության տարածքային մարմինների գործունեության կազմակերպման տևական ժամանակահատվածում կուտակված փորձը՝ առաջարկում ենք սոցիալական աջակցության տարածքային մարմինների գործունեության կազմակերպման լիազորությունը պատվիրակել ներկայումս խոշորցված համայնքներին, ինչպիսիք են օրինակ՝ Մեղրին, Կապանը, Գորիսը, Սիսիանը, Եղեգնաձորը, Վայքը, Ալավերդին  և այլն։ Սոցիալական աջակցության տարածքային մարմինների գործունեության կազմակերպման լիազորությունները համայնքներին պատվիրակելու գործընթացն առաջարկում ենք շարունակել համայնքների խոշորացման գործընթացին զուգահեռ։
	Չի ընդունվել:
«Տեղական ինքնակառավարման մասին» ՀՀ օրենքի Հոդված 48-ի համաձայն ամրագրված են համայնքի ղեկավարի լիազորությունները սոցիալական պաշտպանության բնագավառում, ըստ որի թվարկվում են համայնքի հետևյալ սեփական լիազորությունները. 
 
«1. Համայնքի ղեկավարը սոցիալական պաշտպանության բնագավառում իրականացնում է հետևյալ սեփական լիազորությունները.
1) միջոցներ է ձեռնարկում հայտնաբերելու սոցիալական աջակցության կարիք ունեցող անձանց և ընտանիքներին.
2) միջոցներ է ձեռնարկում սոցիալական աջակցության կարիք ունեցող անձանց և ընտանիքներին` օգնելու հայտնաբերել և օգտագործել դժվարություններ հաղթահարելու իրենց կարողությունները.
3) նպաստում է համայնքում բնակվող սոցիալական աջակցության կարիք ունեցող անձանց և ընտանիքների սոցիալական կարիքների բավարարմանը` կազմակերպելով տնային այցելություններ և հնարավորության դեպքում մատուցելով «Սոցիալական աջակցության մասին» Հայաստանի Հանրապետության օրենքով սահմանված սոցիալական ծառայություններ կամ ուղղորդելով սոցիալական ծառայություններ տրամադրող տարածքային մարմիններ կամ մասնագիտացված այլ կազմակերպություններ.
4) որպես «Սոցիալական աջակցության մասին» Հայաստանի Հանրապետության օրենքով սահմանված աջակցող ցանցի ներկայացուցիչ` համագործակցում է վերջինիս մասնակիցների հետ.
5) ապահովում է «Սոցիալական աջակցության մասին» Հայաստանի Հանրապետության օրենքով սահմանված տեղական սոցիալական ծրագրերի կազմումը և իրականացումը` որպես առանձին ծրագիր կամ որպես համայնքի հնգամյա զարգացման ծրագրի բաղկացուցիչ մաս:
2. Սույն հոդվածի 1-ին մասում նշված լիազորություններն իրականացվում են թիրախային և հասցեական մոտեցմամբ` սոցիալական աջակցությունը ցուցաբերելով ըստ անհատական վերականգնման ծրագրի:
3. Սույն հոդվածի 1-ին մասում նշված լիազորությունների իրականացման համար 5000-ից ավել բնակիչ ունեցող համայնքի աշխատակազմում ստեղծվում է համայնքի սոցիալական աշխատողի հաստիք: Համայնքի սոցիալական աշխատողի հիմնական իրավունքներն ու պարտականությունները սահմանված են «Սոցիալական աջակցության մասին» Հայաստանի Հանրապետության օրենքով» :
Միաժամանակ, նույն հոդվածով պատվիրակված լիազորությունների շրջանակներում թվարկվում է.
«Համայնքի ղեկավարը սույն բնագավառում իրականացնում է պետության պատվիրակած հետևյալ լիազորությունը.
1) համայնքի տարածքում կազմակերպում է սոցիալական աջակցության (ծառայությունների) տրամադրումը և տեղական ինքնակառավարման մարմինների` սոցիալական ծառայություններ տրամադրող տարածքային մարմինների գործունեությունը»:
Այսպիսով, ակնհայտ է, որ սոցիալական պաշտպանության ոլորտում համայնքի դերակատարությունը բովանդակային առումով ամբողջությամբ արտացոլվում է սեփական լիազորությունների վերը թվարկված ցանկում, այնինչ պատվիրակված լիազորությունն ընդամենը կազմակերպչական գործառույթ է՝ դրսևորվելով իբրև սոցիալական աջակցության տարածքային մարմինների գործունեության և ծառայությունների կազմակերպում։  Ասվածը հիմնավորվում է նաև նրանով, որ համայնքների և մարզպետարանների բյուջեներում առկա է սոցիալական ծրագրերի համար նախատեսված առանձնացված ֆինանսավորում՝ սեփական լիազորություններով սահմանված պարտադիր խնդիրները կարգավորելու համար։ Այսպիսով, այն պնդումը, թե «նշված նորմն ուժը կորցրած ճանաչելն ամբողջությամբ հնարավորություն չի ընձեռի համայնքի ղեկավարին լուծելու օրենքով սահմանված համայնքի  համապատասխան պարտադիր խնդիրը», հիմնավոր չի կարող համարվել, քանի որ սոցիալական պաշտպանության խնդրի լուծումն ըստ էության բովանդակային առումով տրված է սեփական լիազորությունների համատեքստում։ Նշվածը հաստատվում է նաև «Տեղական ինքնակառավարման մասին» ՀՀ օրենքի Հոդված 8-ով սահմանված տեղական ինքնակառավարման սկզբունքների համաձայն, որի 3) կետի համաձայն պետական մարմինների լիազորությունների փոխանցումը տեղական ինքնակառավարման մարմիններին հնարավոր է այն դեպքում, «եթե այդ լիազորություններն առավել արդյունավետ կարող են իրականացվել համայնքներում»։ Այսինքն խոսքն այստեղ հենց կազմակերպման գործառույթի փոխանցման մասին է, ոչ թե բովանդակային իրականացման։ Ավելին, ՀՀ Սահմանադրության Հոդված 188-ով սահմանված է, որ պատվիրակված լիազորությունների պարագայում իրավական և մասնագիտական վերահսկողության իրավունքը պատկանում է պետական լիազոր մարմնին։ «Տեղական ինքնակառավարման մասին» ՀՀ օրենքի հոդված 3-ի համաձայն.
«1. Տեղական ինքնակառավարումը տեղական ինքնակառավարման մարմինների իրավունքն ու կարողությունն է համայնքի բնակիչների շահերից ելնելով, Սահմանադրությանը և օրենքներին համապատասխան, սեփական պատասխանատվությամբ լուծելու համայնքային նշանակության հանրային հարցերը»:
Այսպիսով, սոցիալական պաշտպանության համապետական խնդիրները չեն կարող դիտարկվել իբրև համայնքային նշանակության հանրային հարցեր և ներկայացվել իբրև համայնքային սեփական լիազորություն։ 
Պետական մարմինների կողմից դրանց պատվիրակումը, համաձայն օրենքի, հնարավոր է միայն գործընթացի կազմակերպման արդյունավետության տեսանկյունից, որը, սակայն, պատվիրակման տարիների փորձառության և համակարգի բազմաթիվ խնդիրների առկայության համատեքստում չի կարող դիտարկվել իրբև առավել արդյունավետ կազմակերպման եղանակ։ Ավելին, սոցիալական պաշտպանության համակարգի բազմաթիվ վերլուծություններ ցույց են տալիս, որ կենտրոնանալով պատվիրակված լիազորության կամ ըստ էության կազմակերպական գործառույթի վրա, համայնքի կողմից ըստ էության չիրագործված է մնում համայնքային սեփական լիազորությունների այնպիսի կարևոր գործիքակազմերի արդյունավետ կիրառությունը, ինչպես տեղական սոցիալական ծրագրերն են, համայնքային սոցիալական ծառայողի ինստիտուտի զարգացումն է և այլն։ Այսինքն, համայնքային նշանակության հանրային խնդիրներն իրականում ստորադասված են պետական պատվիրակված լիազորության կազմակերպական գործառույթին։ Վերոնշյալը հիմնավորվում է նաև 2019 թ. փետրվարին ՀՀ վարչապետի որոշմամբ ստեղծված և նպաստների համակարգի բարեփոխման շուրջ աշխատող խմբի ընթացիկ վերլուծություններով, որոնք ցույց են տալիս, որ համայնքային և մարզային սոցիալական բյուջեները հիմնականում ծախսվում են իրավիճակային սկզբունքով՝ առանց հիմքում ունենալու որևէ ծրագրային նպատակներ, համայնքային սոցիալական պաշտպանության իրական վերլուծություններ և հեռանկարներ։ Հիմնականում դրանք միանվագ օգնություններ են՝ տրամադրվող առանց հստակ չափորոշիչների, գլխավորապես հայեցողական որոշումների հիման վրա։ Կարծում ենք, որ առաջարկվող փոփոխությունը թույլ կտա համայնքներին կենտրոնանալ սեփական լիազորությունների և օրենքով սահմանված գործիքակազմի կիրառության վրա՝ բարձրացնելով դրանց արդյունավետությունը։
Հիմնավորված չի թվում նաև նախարարության հղումը Սահմանադրության 87 և 86 հոդվածներին առ այն, որ. «Համայնքի բնակչության սոցիալական պաշտպանությունը՝ որպես համայնքի պարտադիր խնդիր դիտարկելը բխում է ՀՀ Սահմանադրության 86-րդ հոդվածով նախատեսված պետության քաղաքականության հիմնական նպատակներից, և օրենքում իրացվել է՝ հաշվի առնելով ՀՀ սահմանադրության 87-րդ հոդվածի իրավակարգավորումը, համաձայն որի՝ պետական և տեղական ինքնակառավարման մարմիններն իրենց իրավասությունների և հնարավորությունների շրջանակում պարտավոր են իրագործել Սահմանադրության 86-րդ հոդվածով սահմանված նպատակները»:
Մասնավորապես, Սահմանադրության 86-րդ հոդվածը վերնագրված է Պետության քաղաքականության հիմնական նպատակները և դրա ներքո թվարկվում են հետևյալ նպատակները. 
«Տնտեսական, սոցիալական և մշակութային ոլորտներում պետության քաղաքականության հիմնական նպատակներն են`
1) գործարար միջավայրի բարելավումը և ձեռնարկատիրության խթանումը. 
2) բնակչության զբաղվածության խթանումը և աշխատանքի պայմանների բարելավումը. 
3) բնակարանային շինարարության խթանումը. 
4) կանանց և տղամարդկանց միջև փաստացի հավասարության խթանումը. 
5) ծնելիության և բազմազավակության խթանումը. 
6) երեխաների անհատականության լիակատար և բազմակողմանի զարգացման համար բարենպաստ պայմանների ստեղծումը. 
7) բնակչության առողջության պահպանման և բարելավման ծրագրերի իրականացումը, արդյունավետ և մատչելի բժշկական սպասարկման պայմանների ստեղծումը. 
8) հաշմանդամության կանխարգելման, բուժման, հաշմանդամների առողջության վերականգնման ծրագրերի իրականացումը, հասարակական կյանքին հաշմանդամների մասնակցության խթանումը. 
9) սպառողների շահերի պաշտպանությունը, ապրանքների, ծառայությունների և աշխատանքների որակի նկատմամբ վերահսկողությունը. 
10) տարածքային համաչափ զարգացումը. 
11) ֆիզկուլտուրայի և սպորտի զարգացումը. 
12) քաղաքական, տնտեսական և մշակութային կյանքին երիտասարդության մասնակցության խթանումը. 
13) անվճար բարձրագույն և այլ մասնագիտական կրթության զարգացումը. 
14) հիմնարար և կիրառական գիտության զարգացումը. 
15) ազգային և համամարդկային արժեքներին յուրաքանչյուրի ազատ հաղորդակցմանը նպաստելը. 
16) բարեգործության խթանումը` մշակութային, կրթական, գիտական, առողջապահական, մարզական, սոցիալական և այլ հաստատությունների հիմնադրման, ֆինանսավորման, ինչպես նաև դրանց ֆինանսական անկախության ապահովման նպատակով»:
Հիմնավորված չհամարելով նշված ընդգրկուն ցանկից որևէ մեկի առանձնացումն իբրև համայնքային իրագործման պարտադիր խնդիր՝ նշենք, որ Հոդված 87-ով էլ ամրագրվում է, որ «Պետական և տեղական ինքնակառավարման մարմիններն իրենց իրավասությունների և հնարավորությունների շրջանակում պարտավոր են իրագործել Սահմանադրության 86-րդ հոդվածով սահմանված նպատակները»: Կարծում ենք, որ նշված դրույթը ամբողջությամբ արտացոլված է Տեղական ինքնակառավարման օրենքով համայնքի՝ սոցիալական պաշտպանության բնագավառում ունեցած սեփական լիազորությունների շրջանակներում և Սահմանադրության վերոնշյալ հոդվածներն պարտադիր չեն դարձնում պատվիրակումը։ Ավելին,  Սահմանադրության՝ Տեղական ինքնակառավարմանը նվիրված 9-րդ գլխում Հոդված 182-ով ամրագրված է, որ «Պետական մարմինների լիազորությունների առավել արդյունավետ իրականացման նպատակով դրանք օրենքով կարող են պատվիրակվել տեղական ինքնակառավարման մարմիններին»։ Հոդված 188. Իրավական և մասնագիտական հսկողությունը-ով ամրագրվում է, որ «2. Պետության կողմից պատվիրակված լիազորությունների իրականացման նկատմամբ Կառավարության լիազոր մարմիններն օրենքով սահմանված դեպքերում և կարգով իրականացնում են իրավական և մասնագիտական հսկողություն»:  Այսպիսով, երկու դեպքում էլ վերահաստատվում է պատվիրակման դեպքում շեշտադրումը առավել արդյունավետ կազմակերպման խնդրի վրա, որի պարագայում իրավական և մասնագիտական վերահսկողությունը պետական լիազոր մարմնինն է։ 
Ինչ վերաբերում է հղմանը առ «Տեղական ինքնակառավարման եվրոպական խարտիայի» 4-րդ հոդվածի 3-րդ մասը, որը մեջբերված է գրության մեջ, հարկ ենք համարում այն մեջբերել ամբողջությամբ՝ «3. Պետական լիազորությունների իրականացումը, որպես կանոն, պետք է առավելապես դրվի իշխանության այն մարմինների վրա, որոնք ամենից մոտ են քաղաքացիներին: Այդ լիազորություններից որևէ մեկը իշխանության այլ մարմնին տալը պետք է տրվի հաշվի առնելով առաջադրված խնդրի ծավալի բնույթը, ինչպես նաև խնայողության ու արդյունավետության պահանջները»:
Հարկ ենք համարում շեշտել այն հանգամանքը, որ լիազորություններից որևէ մեկը իշխանության այլ մարմնին տալը պետք է տեղի ունենա՝ հաշվի առնելով առաջադրված խնդրի ծավալի բնույթը, ինչպես նաև խնայողության ու արդյունավետության պահանջները: Այսպիսով, խոսքը ոչ թե բացարձակ իրավունքի մասին է, այլ առաջադրված խնդրի ծավալի բնույթի գնահատմամբ պայմանավորված հնարավոր պատվիրակման։ Այս պարագայում, ինչպես ցույց տրվեց վերևում, սոցիալական պաշտպանության խնդիրը ոչ թե համայնքային նշանակության է, այլ համապետական, ուստի իր ծավալով ու բնույթով չի կարող արդյունավետ համարվել պատվիրակման եղանակով դրա իրականացումը։ Այսպիսով, խարտիայի վերոնշյալ դրույթի և առաջարկվող կարգավորման միջև հակասություն չի դիտարկվում։ 
Պատասխան գրության մեջ առկա է նաև հղում 26.03.2014թ. Ստրասբուրգում կայացած Եվրոպայի խորհրդի տեղական ու տարածքային իշխանությունների կոնգրեսի 26-րդ նստաշրջանում Հայաստանի Հանրապետության մասով ընդունված «Տեղական ժողովրդավարությունը Հայաստանում» թեմայով թիվ 351 հանձնարարականին առ այն, որ Համաձայն նշված հանձնարարականի՝ Կառավարությանն առաջարկվել է տեղական ինքնակառավարման մարմիններին ապահովել լիարժեք և բացառիկ լիազորություններով` որպես տեղական հանրային կառավարման ինքնավար դերակատարներ, և թույլ չտալ, որ կենտրոնական իշխանություններն աստիճանաբար թուլացնեն այդ լիազորությունները: Միաժամանակ Կոնգրեսը նշված հանձնարարականով իր մտահոգությունն է արտահայտել առ այն, որ Հայաստանում տեղական իշխանությունների մասնակցությունը ծառայությունների մատուցմանը սահմանափակ է և նրանք չեն կարգավորում և կառավարում «հանրային հարցերի զգալի մասը` սեփական պատասխանատվությամբ»: Նշված Հանձնարարականի ամբողջական տեքստին ծանոթացումն ակնհայտ է դարձնում այն հանգամանքը, որ «Զեկույցում շեշտադրված է այն, որ պետությունն է վերահսկողություն իրականացնում ֆինանսական եւ տնտեսական հարցերի նկատմամբ, տեղական իշխանությունների սեփական ռեսուրսները սահմանափակ են, բացակայում են իրական տեղական հարկերը, եւ ֆինանսական համահարթերցման մեխանիզմի կիրառումը վերանայման կարիք ունի»: Ինչ վերաբերում է լիազորությունների մասով տրվող առաջարկին, ապա հստակ ամրագրված է հետևյալ հանձնարարականը. «տեղական ինքնակառավարման մարմնի իրավասությունների շրջանակում հստակեցնել տարաբնույթ խնդիրների եւ գործառնությունների վարչական բնույթը, մասնավորապես, կապված այն հանգամանքի հետ՝ արդյոք դրանք պարտադիր, թե՞ պատվիրակված լիազորություններ են, եւ ամրապնդել տեղական ինքնակառավարման մարմինների դիրքը՝ տեղական նշանակության կարեւոր հարցերի լուծման ազատությունը վերապահելով տեղական իշխանություններին»։
Հարկ ենք համարում ևս մեկ անգամ շեշտել, որ հանձնարարականը նախևառաջ նախատեսում է խնդիրների գնահատական՝ դրանց պատվիրակելու կամ չպատվիրակելու տեսանկյունից, ինչի դրսևորում է վերոնշյալ օրենքների առաջարկվող լրամշակումը, որի համար հիմք է հանդիսանում այն, որ սոցիալական պաշտպանության համապետական խնդիրները չեն կարող դիտարկվել իբրև տեղական նշանակության խնդիր, այնինչ հանձնարարականը վերաբերում է համայնքներին տեղական նշանակության հարցերի լուծման ազատության վերապահմանը, որը, ինչպես ցույց տրվեց վերևում, ամբողջապես կարգավորված է համայնքի սեփական լիազորությունների շրջանակներում և որևէ փոփոխության առաջարկվող լրամշակմամբ չի ենթարկվում։ Այսպիսով, կարծում ենք, որ առաջարկվող լրամշակումը հանդիսանում է քայլ մեջբերված հանձնարարականի իրականացման ուղղությամբ, ուստի հիմնավոր չենք համարում այն դիտարկումը, թե «կարծիքի ներկայացված օրենսդրական ակտերի ընդունման պարագայում էական վնաս կհասցվի Հայաստանի Հանրապետության ստանձնած միջազգային պարտավորությունների ընթացիկ իրականացմանը»: 
Հայտնում ենք նաև, որ կազմակերպական գործառույթի վերապահումը Աշխատանքի և սոցիալական հարցերի նախարարությանը չի ենթադրում ծառայությունների մատուցման հեռացում շահառուից, որն ըստ էության ծառայությունների ապակենտրոնացված մատուցման գաղափարի հիմքում է։ Հակառակը՝ առաջարկվող լրամշակումը նպատակ ունի տարբեր համայնքներում մատուցվող սոցիալական ծառայությունները դարձնել ավելի նպատակային, ինտեգրված, արդյունավետ և որակյալ՝ շարունակելով դրանք տրամադրել շահառուին ամենամոտ գտնվող տարածքներում։
Կարծում ենք, որ ինտեգրված սոցիալական ծառայությունների գաղափարի ամբողջական իրացման համար անհրաժեշտ է կազմակերպական միասնական մոդելի իրագործումը՝ Աշխատանքի և սոցիալական հարցերի նախարարության ենթակայությամբ՝ միավորելով սոցիալական ծառայություններ մատուցող տարբեր գործակալությունների և գրասենյակների աշխատանքը՝ իբրև միևնույն շահառուին տրամադրվող աջակցության համալիր փաթեթ։  
Տարածքային կառավարման և ենթակառուցվածքների նախարարության այլ փաստարկի համաձայն «Ներկայացված օրենքների նախագծերը չեն բխում Ազգային ժողովի կողմից 2019 թվականի փետրվարի 14-ին հավանության արժանացած ՀՀ կառավարության ծրագրից (ԱԺՈ-002-Ն), որի 6.1 բաժնի համաձայն կշարունակվեն վարչատարածքային բարեփոխումները, որոնց հաջողությունը երաշխավորելու համար.  «կիրականացվեն լիազորությունների ապակենտրոնացմանն ուղղված միջոցառումներ, մասնավորապես՝ առողջության առաջնային պահպանման, միջհամայնքային և միջբնակավայրային ճանապարհների պահպանության ու շահագործման, հանրակրթական դպրոցների շենքերի պահպանության ու շահագործման, սոցիալական համալիր ծառայությունների կազմակերպման ու իրականացման ոլորտներում»։ Հարկ ենք համարում մեջբերել ՀՀ կառավարության 6 մայիսի 2019 թիվ 650 - Լ ՝ 2019-2023 թվականների գործունեության միջոցառումների ծրագիրը հաստատելու մասին որոշման Հավելված մեկի 16.5 կետով սահմանված միջոցառումը՝ Ինտեգրված սոցիալական ծառայությունների ամբողջական ներդրումը, որով նախատեսված է մասնավորապես սոցիալակամ աջակցության տարածքային մարմինների կառավարման բարելավված համակարգը՝ համապատասխան իրավական ակտերի առկայությամբ։ Այսպիսով, առաջարկվող լրամշակումն իրականացվում է ի կատարումն ՀՀ կառավարության վերոնշյալ որոշման մեջբերված կետով հաստատված միջոցառման։     
	

	ՀՀ տարածքային կառավարման և ենթակառուցվածքների նախարարություն 12.06.2019թ. N         01/15.2/5772-19
	Ներկայացված օրենքների նախագծերով նախատեսվում է սոցիալական աջակցության տարածքային մարմինները մարզպետարանների ենթակայությունից տեղափոխել ՀՀ աշխատանի և սոցիալական հարցերի նախարարության ենթակայության, որը հակասում է Կառավարության կողմից ներկայացված և Ազգային ժողովի կողմից 2019 թվականի փետրվարի 14-ին հավանության արժանացած ՀՀ կառավարության ծրագրին (ԱԺՈ-002-Ն)։ Մասնավորապես ներկայացված ծրագրի 6.1 բաժնի վարչատարածքային բարեփոխումների մասում նշվում է, որ  կշարունակվեն վարչատարածքային բարեփոխումները, որոնց հաջողությունը երաշխավորելու համար.  «կիրականացվեն լիազորությունների ապակենտրոնացմանն ուղղված միջոցառումներ, մասնավորապես՝ առողջության առաջնային պահպանման, միջհամայնքային և միջբնակավայրային ճանապարհների պահպանության ու շահագործման, հանրակրթական դպրոցների շենքերի պահպանության ու շահագործման, սոցիալական համալիր ծառայությունների կազմակերպման ու իրականացման ոլորտներում»։
Ներկայացված օրենսդրական նախագծերով առաջարկվում է ուժը կորցրած ճանաչել «Տեղական ինքնակառավարման մասին» ՀՀ օրենքի 48-րդ հոդվածի 4-րդ մասը, համաձայն որի, համայնքի ղեկավարին՝ սոցիալական պաշտպանության բնագավառում վերապահված է համայնքի տարածքում սոցիալական աջակցության (ծառայությունների) տրամադրման և տեղական ինքնակառավարման մարմինների` սոցիալական ծառայություններ տրամադրող տարածքային մարմինների գործունեության կազմակերպման պատվիրակված լիազորությունը: Նույն իրավաիրացնող փոփոխությունը առաջարկվում է նաև կիրառել «Երևան քաղաքում տեղական ինքնակառավարման մասին» ՀՀ օրենքում:
Վերը մեջբերված երկու իրավական ակտերով, Հայաստանի Հանրապետության համայնքների տեղական ինքնակառավարման մարմիններին իրավասություն և հնարավորություն է տրված իրացնելու համայնքի բնակչության համար խիստ կարևոր լիազորություններից մեկը՝ սոցիալական աջակցության (ծառայությունների) տրամադրումը: Համաձայն Հայաստանի Հանրապետության Սահմանադրության 2015թ. փոփոխությունների 182-րդ հոդվածի, համայնքն ունի պարտադիր խնդիրներ, որոնց լուծման նպատակով օրենքով սահմանվում են սեփական լիազորություններ:
Վերը նշված սահմանադրական նորմի համատեքստում, օրենսդիրը 16.12.2016թ. ընդունված «Տեղական ինքնակառավարման մասին» ՀՀ օրենքով սահմանել է համայնքի պարտադիր խնդիրները և դրանց լուծմանը միտված սեփական լիազորությունները: Մասնավորապես՝ «Տեղական ինքնակառավարման մասին» ՀՀ օրենքի 12-րդ հոդվածի 1-ին մասի 6-րդ կետով, որպես համայնքի պարտադիր խնդիր է սահմանվել համայնքի բնակչության սոցիալական պաշտպանությունը: Համայնքի բնակչության սոցիալական պաշտպանությունը որպես համայնքի պարտադիր խնդիր դիտարկելը բխում է ՀՀ Սահմանադրության 86-րդ հոդվածով նախատեսված պետության քաղաքականության հիմնական նպատակներից և օրենքում իրացվել է հաշվի առնելով ՀՀ Սահմանադրության 87-րդ հոդվածի իրավակարգավորումը, համաձայն որի, պետական և տեղական ինքնակառավարման մարմինները իրենց իրավասությունների և հնարավորությունների շրջանակում պարտավոր են իրագործել Սահմանադրության 86-րդ հոդվածով սահմանված նպատակները:
Միաժամանակ, տեղին ենք համարում շեշտադրել, որ «Տեղական ինքնակառավարման մասին» ՀՀ օրենքի 12-րդ հոդվածի 1-ին մասի 6-րդ կետով սահմանված պարտադիր խնդրի հիման վրա, նույն օրենքի 48-րդ հոդվածով համայնքի ղեկավարին վերապահվել են լիազորություններ, որոնց իրացման միջոցով համայնքի ղեկավարը պետք է լուծի նշված պարտադիր խնդիրը: Գտնում ենք, որ նշված նորմը ուժը կորցրած ճանաչելը ամբողջությամբ հնարավորություն չի ընձեռնի համայնքի ղեկավարին, լուծելու օրենքով սահմանված համայնքի  համապատասխան պարտադիր խնդիրը:
Հարկ ենք համարում անդրադառնալ նաև միջազգային իրավական փաստաթղթերով Հայաստանի Հանրապետության ստանձնած պարտավորություններին: Մասնավորապես՝ «Տեղական ինքնակառավարման եվրոպական խարտիան», որի 4-րդ հոդվածի 3-րդ մասը հստակ սահմանում է, պետական լիազորությունների իրականացումը, որպես կանոն, պետք է առավելապես դրվի քաղաքացիներին ամենից մոտ կանգնած իշխանության մարմինների վրա:  Որևէ այլ մարմնի լիազորություն ընձեռելու դեպքում պետք է հաշվի առնվեն առաջադրված խնդրի ծավալն ու բնույթը, ինչպես նաև՝ խնայողության ու արդյունավետության պահանջները: 
Բացի այդ, 26.03.2014թ. Ստրասբուրգում կայացած Եվրոպայի խորհրդի տեղական ու տարածքային իշխանությունների կոնգրեսի 26-րդ նստաշրջանում, Հայաստանի Հանրապետության մասով ընդունվել է «Տեղական ժողովրդավարությունը Հայաստանում» թեմայով թիվ 351 հանձնարարականը: Համաձայն նշված հանձնարարականի, Հայաստանի Հանրապետության կառավարությանը առաջարկվել է տեղական ինքնակառավարման մարմիններին ապահովել լիարժեք և բացառիկ լիազորություններով` որպես տեղական հանրային կառավարման ինքնավար դերակատարներ, և թույլ չտալ, որպեսզի կենտրոնական իշխանություններն աստիճանաբար թուլացնեն այդ լիազորությունները: Միաժամանակ, Կոնգրեսը նշված հանձնարարականով, իր մտահոգությունն է արտահայտել առ այն, որ Հայաստանում տեղական իշխանությունների մասնակցությունը ծառայությունների մատուցմանը սահմանափակ է, և նրանք չեն կարգավորում և կառավարում «հանրային հարցերի զգալի մասը` սեփական պատասխանատվությամբ»: 
Գտնում ենք, որը կարծիքի ներկայացված օրենսդրական ակտերի ընդունման պարագայում էական վնաս կհասցվի Հայաստանի Հանրապետության ստանձնած միջազգային պարտավորությունների ընթացիկ իրականացմանը, այն ոչ միայն կարող է ազդել Հայաստանի Հանրապետության միջազգային իրավաիրացնող հեղինակության վրա, այլև էապես կնվազեցնի Հայաստանի Հանրապետությունում նախատեսվող լիազորությունների ապակենտրոնացման հնարավորությունը: 
Սոցիալական աջակցության ծառայությունների լիազորության իրականացումը ունի որոշակի նախապատմություն: Մասնավորապես՝ սոցիալական ծառայությունների տրամադրումը որպես պատվիրակված լիազորություն իրականացվում է Երևան, Գյումրի, Վանաձոր, Ջերմուկ և Արարատ քաղաքներում՝ սկսած 2009 թվականից: Նշված համայնքներում պիլոտային կարգով իրականացված ապակենտրոնացման արդյունքներով պայմանավորված, ինչպես նաև հաշվի առնելով Հայաստանի Հանրապետությունում 2016-2017թթ. իրականացված վարչատարածքային բարեփոխումները, «Տեղական ինքնակառավարման մասին» ՀՀ օրենքով համայնքի ղեկավարի համար որպես սեփական լիազորություն սահմանվեց 5000 և ավելի բնակիչ ունեցող համայնքներում սոցիալական աշխատողի հաստիք ունենալու օրենսդրական պահանջը: Վարչատարածքային բարեփոխումների համատեքստում, 2017 թվականի վերջին, ՀՀ տարածքային կառավարման և ենթակառուցվածքների նախարարության կողմից կազմվել, մշակվել և գերատեսչական շրջանառության է դրվել «Լիազորությունների ապակենտրոնացման ճանապարհային քարտեզ» փաստաթղթի նախագիծը, որում ապակենտրոնացման նպատակով նախատեսվող լիազորությունների ցանկում ներառված է նաև սոցիալական աջակցության ծառայությունների տրամադրումը: Նշված փաստաթղթի նախագիծը կարծիքի է ներկայացվել ինչպես մյուս շահագրգիռ գերատեսչություններում, այնպես էլ ՀՀ աշխատանքի և սոցիալական հարցերի նախարարությունում, վերջինիս կողմից տրվել են մի շարք կարևոր առաջարկություններ և արտահայտվել է դրական դիրքորոշում: Ճանապարհային քարտեզը դրվել է հանրային քննարկումների, դրա վերաբերյալ ստացվել են կարծիքներ ինչպես ոլորտում գործունեություն իրականացնող հասարակական և միջազգային կազմակերպություններից, այնպես էլ Եվրոպայի խորհրդի փորձագիտական կենտրոնից: 
«Լիազորությունների ապակենտրոնացման ճանապարհային քարտեզ» փաստաթղթի հիման վրա, ՀՀ տարածքային կառավարման և ենթակառուցվածքների նախարարությունը արդեն իսկ մշակել է սոցիալական աջակցության ծառայությունների կազմակերպման լիազորությունը ապակենտրոնացնելու համար անհրաժեշտ ենթաօրենսդրական նորմատիվ իրավական ակտերի նախագծերը: Մասնավորապես, մշակվել են  ՀՀ կառավարության 2015թ. սեպտեմբերի 10-ի N 1061-Ն, 2015 թվականի հունիսի 4-ի «Սոցիալական աջակցության մասին» Հայաստանի Հանրապետության օրենքի կիրարկումն ապահովելու և Հայաստանի Հանրապետության կառավարության մի շարք որոշումներում փոփոխություններ և լրացումներ կատարելու մասին»  N 582-Ն, 2014 թվականի հունվարի 30-ի «Պետական նպաստների մասին» Հայաստանի Հանրապետության օրենքի կիրարկումն ապահովելու մասին» N 145-Ն, ՀՀ մարզպետարանների կանոնադրությունները և կառուցվածքները հաստատող ՀՀ կառավարության համապատասխան որոշումներում, ինչպես նաև ՀՀ վարչապետի 1998թ. նոյեմբերի 6-ի N 620 որոշման մեջ փոփոխություններ և լրացումներ կատարելու մասին որոշումների նախագծերը, որոնք նախատեսվում է ներկայացնել գերատեսչական շրջանառության:  
Հիմք ընդունելով վերը մեջբերված իրավական հիմնավորումները, միջազգային իրավական ակտերով Հայաստանի Հանրապետության ստանձնած հանձնառությունները, նախատեսվող լիազորությունների ապակենտրոնացման գործընթացը, ինչպես նաև հաշվի առնելով սոցիալական աջակցության ծառայությունների կազմակերպման լիազորության մասով թվով 5 համայնքներում կիրառված փորձի դրական արդյունքները, հայտնում ենք,  որ ՀՀ տարածքային կառավարման և ենթակառուցվածքների նախարարությունը դեմ չէ սոցիալական աջակցության տարածքային մարմինները մարզպետարանների ենթակայությունից տեղափոխելու գաղափարին, սակայն ոչ թե ՀՀ աշխատանքի և սոցիալական հարցերի նախարարության ենթակայության ներքո, այլ համայնքների: Հայտնում ենք մեր առարկությունը ներկայացված տեսքով օրենսդրական նախաձեռնության հետագա շրջանառության վերաբերյալ:
	Ընդունվել է ի գիտություն: Տես վերևի եզրակացությունը և լրամշակված հիմնավորումը:
	



